
ОСНОВНОТО  ЈАВНО ОБВИНИТЕЛСТВО



                  Град  С К О П Ј Е
Тргнувајќи од основното право и должност на јавниот обвинител да ги гони сторителите на кривични дела за кои гонењето се презема по службена должност, ја испoлнуваме граѓанската должност со поднесување
КРИВИЧНА  ПРИЈАВА

Против :

Непознат-и сторител-и, одговорни лица на Министерството за здравство при Влада на Република Македонија.
Поради , 
постење основи на сомневање за сторено казнено дело – Производ-

ство и пуштање во промет штетни средства за лекување , предвидено и казниво според чл.212 од Кривичниот Законик.

Основи 
за изразеното сомневање произлегуваат од постапката што „ била “  преземена околу набавувањето на вакцината и натамошното спроведување на задолжителна вакцинација на децата против ДТП ( дифтерија, тетанус, пертусис ) во диспанзерите во кои била дистрибуирана низ републиката.
Имено, вакцинацијата на децата во Република Македонија се спроведува со вакцината – Дифтеткок од производителот BB-NCIPD ltd. од Бугарија. Вакцината е во промет без претходно да се добие Одобрение за пуштање во промет од Агенцијата за лекови, кое одобрение е Услов, според чл.11 од Законот за лекови и медицински помагала ( Сл.Весник на РМ № 106/о7) . Одобрнието ( Решение ) се издава врз основ на претходно извршена регистрација на вакцината, а таква не е направена. Се сомневаме дека регистрацијата не е извршена поради фактот што во вакцината Дифтеткок има количини на алуминиум 35 пати над дозволената граница за парентерални раствори и жива која е исфрлена од употреба во вакцините, по препорака на Светската здравствена организација бидејќи докажано предизвикува трајни невролошки оштетувања. Поради овој факт вакцината Дифтеткок не се наоѓа на Листата на Квалификувани вакцини на Светската здравствена организација.  
Пуштањето во промет на овој тип вакцина, поттикнува сомнение за несогледливи штетни последици, а отсуството на легалност во постапувањето со вакцината - Дифтеткок , не го открива носителот на одговорността за таквата штета. Граѓаните се изложени на голема неизвесност, од една страна, според Програмата за задолжителна имунизација на населението во Република Македонија , немаат избор ( децата на возраст од 2, 3 и 5 месеци ) мора да се вакцинираат со имунолошки лек што не е одобрен, а од друга страна, за штетата никој не се легитимира.
Обврските на одговорните лица се јасно определени во законските и Подзаконски решенија за овој проблем, како што се : Законот за заштита на населението од заразни болести ( Сл.Весник на РМ № 66/о4, 139/о8 и 99/о9 ) Правилникот за имунопрофилакса ( Сл Весник на РМ № 65 ) и Програмата за задолжителна имунизација на населението во Република Македонија.
Дека наведената вакцина не ја поминала вообичаената постапка за набавување ваков тип вакцина е фактот што не е спроведен тендер, а тоа се потврдува со отсуството во Регистарот на лекови за регистрирани вакцини во Република Македонија, што го доставуваме во прилог на пријавата.
За пријавениот или пријавените, отсуството на тендерска процедура, може да се оправдува со добивањето на вакцината како донација. Меѓутоа, исполнувањето на условите за претходна контрола, пред вакцината да биде пуштена во промет, се обврзувачки, а не неусловени поради донаторскиот гест. Приоритет во постапувањето и исполнувањето на законските услови е ефикасната и безбедна заштита на населенито од заразни болести . Оваа цел е особено зголемена поради задолжителността на имунизацијата кај новороденчињата. Токму затоа и законодавецот ваквата цел ја поставил на повисок степен, санкционирајќи ја како казнено дело и одговорност што е во надлежност на постапување на јавниот обвинител.
За одговорните лица за набавката на вакцината Дифтеткок, Министерството за здравство, транспарентно, јасно ги определило генералните услови што се потребни да бидат исполнети : Централна набавка ( тендер), од светски реномирани производители, според Листата на СЗО ( Светска здравствена организација), регистрирани во РМ или земјите на ЕУ, да се употребувани во земјата на производителот, да поседуваат Сертификат за исправността од Агенцијата за лекови на земјата производител, Инспекциска контрола при прием Во Министерството за здравство, и Лабораториска контрола во ИЈЗ ( Институт за јавно здравје). Повеќето од овие услови не се исполнети. Одговорните, целосно, се однесувале неодговорно. 
За одговорните лица обврзно е да знаеле дека при набавката на оваа вакцина морале да се запознаат, елементарно со Информацијата на Светската здравствена организација во 2012 година, дека серија од вакцина против тетанус и дифтерија од овој производител е суспендирана од употреба поради пронајдено метално онечистување    во самиот раствор на вакцината, што укажува на слаб квалитет  и слаба контрола на квалитетот од страна на производителот. Од друга страна пак, Република Македонија за жал, нема своја биолошка лабораторија во која би се вршела  контрола на квалитетот на увезените биолошко/имунолошки лекови кои се применуваат врз населението. Поминувајќи преку ваквите сознанија, со пуштањето во промет на вакцината, се однесувале неодговорно бидејќи децата на Република Македонија, се изложени на ризикот на ниво на експеримент, а родителите мораат тоа да го прифатат под закана дека ќе бидат кривично гонети ако не ги вакцинираат сопствените деца.
Со оглед на извршените пропусти, одговорните лица во Министерството за здравство при Влада на Република Македонија, во периодот на 2013 и 2014 година, а можеби и подолго, ја ставиле во промет вакцината Дифтеткок од производителот BB-NCIPD ltd. од Бугарија, на начин што ја дистрибуирале до здравствените установи и е извршена задолжителна вакцинација на децата, иако самата вакцина не поминала преку законски предвидените контроли – за набавка, контрола на квалитетот и како таква не се наоѓа во Регистарот на одобрени вакцини, па како неодобрен лек, самиот за себе е штетен за примена. 
Јавното обвинителство, за основаността на изразеното сомнение, неопходно е да ја провери кривичната пријава, со прибавување на целокупната службена документација за начинот на набавување на вакцината, откривање на лицата што ја спровеле набавката, како и одговорните лица што без одобрение ја пуштиле во промет, а по утврдувањето на овие факти, по спроведената јавнообвинителска истрага, да поднесе обвинение против одговорните лица, со предлог до судот одговорните лица да бидат огласени за виновни и казнети според законот.
